
西江月

作者：蘇軾

西江月

〈（頃在黃州，春夜行蘄水中。過酒家飲酒，醉。乘月至一溪橋上，解鞍曲肱，醉卧少

休。及覺已曉。亂山攢擁，流水鏗然，疑非人世也。書此語橋柱上。）〉

照野彌彌淺浪 橫空隱隱層霄

障泥未解玉驄驕 我欲醉眠芳草

　　

可惜一溪風月 莫教踏碎瓊瑤

解鞍欹枕綠楊橋 杜宇一聲春曉

西江月

〈（重九）〉

點點樓頭細雨 重重江外平湖

當年戲馬會東徐 今日凄涼南浦

西江月 (蘇軾)

莫恨黃花未吐 且教紅粉相扶

酒闌不必看茱萸 俯仰人間今古

西江月

世事一場大夢，人生幾度新涼。

夜來風葉已鳴廊，看取眉頭鬢上。

酒賤常愁客少，月明多被雲妨。

中秋誰與共孤光，把盞淒然北望。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

